HOE REIK ONS UIT NA DIE PERSOON OP STRAAT?

Ons onderskei tussen twee soorte volwassenes op straat: in Engels verwys on na “downies” en “outies”. “Downies” is mense wat deur omstandighede tydelik op straat is. Hulle het die begeerte om weer te werk en hulleself te versorg. ‘n “Outie” daarenteen is gelukkig om op straat te bly - hulle het geen begeerte om permanent gerehabiliteer te word nie. Hulle sal ‘n skuiling besoek wanneer dit baie koud is of hulle net ‘n breek nodig het om uit die buitelewe te kom. “Outies” is dikwels met dwelms en drank betrokke en maak staat op diefstal en bedel om hulleself aan die lewe te hou. Hulle slaap in ou geboue, in agterplase, in parke onder brûe.
Straatkinders word ook in twee groepe verdeel: straatkinders en “strolers”. “Strolers” is kinders wat net bedags op straat is en bedel en vanaand terugkeer huis toe. Dikwels is die ouers net om die draai van waar die kind bedel. Die kind moet dan gereeld die geld wat hy of sy ingesamel het by die ouer gaan afgee. Die regte straatkind bly op straat weens verskeie redes wat hom of haar daartoe dwing.

Hoe tree ons teenoor hierdie verskillende groepe op?

Die gelykenis van die Barmhartige Samaritaan (Luk 10: 28-37) gee vir ons duidelike riglyne vir ons optrede teenoor behoeftige mense op straat.  (Ons moet altyd onthou dat daar nie een vaste reël is nie, maar dat die Gees ons onder spesifieke omstandighede sal lei om op ‘n spesifieke manier op te tree.)
Die riglyne wat ons uit die gedeelte kry, is:

1. Dit vra opoffering, betrokkenheid. 

Moenie geld op straat gee nie – selfs nie klere nie, want dit word verkoop.  Die geld vererger dikwels hulle probleme. Hulle koop drank en dwelms daarmee.  Die geld beloon hulle en veral die kind om op straat te bly.  Dit weerhou die kind van opvoeding. Baie van die kinders op straat was baie lanklaas in ‘n skool en kan dan nie leer om te lees en te skryf nie. Hulle raak ook betrokke by misdaad terwyl hulle op straat is. Hierdie kind word dan groot as ‘n misdadiger en word dan ‘n volwassene wat ‘n oorlas is vir die samelewing.
Om gewoon geld te gee, breek verder af. 
2. Toon belangstelling.

Stel belang in die persoon soos die Barmhartige Samaritaan – sien toe dat hulle hulp kry. Neem hulle na ‘n sentrum (herberg) wat na hulle kan omsien. Raak bewus van plekke in ons stad en omliggende area wat as herberg kan dien. 

Ons moet egter onthou dat nie almal gehelp wil word nie.  ‘n Mens kan dan maar net vir hulle intree deur te bid en te vra dat hulle tot inkeer sal kom.

3. Bied ondersteunende nasorg.

Ondersteun die persoon in die sentrum. Ongelukkig laai baie “besorgde” persone die beseerdes net by ‘n sentrum af en verdwyn dan. Hulle dra nie finansieel by tot die beseerde / behoeftige se versorging nie. Jesus sê ons moet die persoon in die herberg versorg deur die herbergier in staat te stel om fisies na die persoon om te sien. 
4. Raak betrokke by hierdie sentrums. 

· Maranatha het bv. ‘n groot behoefte aan vrywilligers. Daar word gesoek na persone wat kan help met die kleintjies en groter kinders se huiswerk.
· Hulle benodig persone wat elke maand finansieel kan bydra tot die kos of kosprodukte sal skenk.

· Hulle soek na persone wie ‘n kind vir 2010 kan borg – R300 per maand (skoolgeld / busgeld). 
· Maranatha wil graag vir die kinders R5 sakgeld per week gee d.w.s. R20 per maand – ook hiervoor het hulle borge nodig.

